
Presentación  
Atópamonos nun momento chave na nosa profesión.  Por un lado temos a oportunidade 
que supón a creación do Colexio, despóis de moitos anos de luita,  como mecanismo de 
garantir a calidade dos servicios e traballos que prestan os enxeñeiros técnicos en 
informática á sociedade.  Por outro lado enfrontámonos os perigos e incertidumes que 
supoñen a falta de definición clara do catálogo de atribucións profesionais da profesión e 
a adaptación do sistema universitario español ao Espacio Europeo de Educación Superior, 
homologación de títulos, etc. 

 

Este é o momento en que témonos que facer oír e respetar. De nós mesmos e da forza da 
nosa voz depende ao noso futuro laboral por moitos anos. Todos e cada un de nós tén 
algo que aportar. Xa non vale a pasividade, xa non vale quedarse esperando a que alguén 
faga algo. Ese alguén somos cada un de nós. Sumando voces, sumando esforzos, 
aportando cada un a súa sabiduría, o seu coñecemento, o seu entusiasmo, o seu brío 
podemos facernos oír e respetar.  

 

Este é o momento. O próximo momento pode ser nunca. Esperámoste na Asamblea 
Constituínte do Colexio Profesional de Enxeñeiros Técnicos en Informática. E lembra que 
as Xuntas de Goberno son somentes catalizadores e concentradores dos desexos e 
enerxías de cada un dos membros da Asamblea. A Xunta de Goberno non é ninguén sin ti. 

 

 

Asinado: Candidatura á Xunta do Goberno do CPETIG encabezada por Leticia Diz. 

A candidatura, ¿Quén Somos? 
Presentámosche unha equipa composta por personas procedentes de diferentes ámbitos 
laborais (público e privado), con residencia e presencia nas principais cidades da 
comunidade galega e que foi formada nas Universidades da Coruña, Santiago e Vigo.  
Coidamos, por isto, que somos un exemplo moi representativo de vós, os futuros 
colexiados, e que garante a diversidade das vosas opinións, desexos, necesidades e 
experiencias xa que exercimos e exercemos a nosa profesión en diferentes sectores 
económicos, en diferentes postos laborais, e desde diferentes cidades.   

 

Entre nós podes atopar a xente que traballou polo recoñecemento dos dereitos da 
profesión e dos estudantes desde as Xuntas de Facultade ou Escolas, Claustros 
Universitarios e Asociacións de Enxeñeiros e Enxeñeiros Técnicos en Informática. 
Combinamos así experiencia na xestión e o frescor da savia nova.  Chegamos con moitas 
ilusións a esta nova etapa e con moitas ganas de traballar, xunto con todos vós, no 
recoñecemento profesional que merecemos. Sabemos que, con o voso apoio e con o voso 
brío, non defraudaremos as expectativas que todos poñemos no Colexio. 

 

Esta é a equipa que presentamos á Xunta de Goberno do CPETIG: 

 

Presidente/a 

Leticia Diz Bengochea  

ldizben@gmail.com 
Enxeñeiro Técnico Informático en Frinova, 
S.A.| Grupo Pescanova (O Porriño) 
 

Vicepresidente/a 

Rubén Cid Fernández 
ruben.cid.fernandez@gmail.com 

Técnico Medio de Innovación Tecnolóxica no 
Concello da Coruña (A Coruña) 

 

Secretario/a 

Javier Encisa de Sá 
javier.encisa@gmail.com 

Enxeñeiro Técnico de Sistemas en PSA 
Peugeot Citroën (Vigo) 
 

 

 

 

Vicesecretario/a 
Federico Pinal Moreira 
federico.pinal.moreira@gmail.com 

Administrador de sistemas e desenvolvedor 
de aplicacións na Consellería de Vivenda e 
Solo (Santiago) 

Tesoureiro/a 

Anxos Cabado Lourés 
anxoscl@gmail.com 

Desenvolvedorde aplicacións na 
Vicepresidencia da Igualdade e do Benestar 
da Xunta de Galicia (Santiago) 

 

 

ViceTesoureiro/a 

Carlos Vázquez Suárez 
carlos.compostela@gmail.com 

Desenvolvemento de aplicacións na 
consellería de Traballo da Xunta de Galicia 
(Santiago) 

 

 

Vogal  1º 

Javier Fernández Martínez 
javifm@gmail.com 

Analista‐Programador en Vegalsa (A 
Coruña). 
 

 

Vogal 2º 
Oscar Cortés Rodríguez 
ocorro@gmail.com 
Consultor: Xefe de equipo en Matchmind (A 
Coruña). 

 

 

Vogal 3º 
Edgar Rodríguez  
edgarrodsil@gmail.com  
Enxeñeiro Técnico en Informática 

 (Ourense) 
 

 

 

Vogal 4º 

Miguel Abal González  
miguelabalg@gmail.com 

Xerente de Dreitec (Vigo) 

As Metas 
  

O Colexio Profesional debe supoñer un punto de referencia, consulta e a apoio para os 
asociados no seu desenvolvemento e traxectoria profesional. Neste aspecto,  buscaremos 
a proporción de todos aqueles servicios que poidan mellorar a calidade profesional dos 
nosos colexiados. 

  

O Colexio Profesional debe traballar coas miras postas nunhas metas, que só se poden 
conseguir coa implicación e o traballo conxunto de todos. Estas son as grandes metas que 
pretendemos acadar: 

  

Dignificación da profesión 
Amplia‐lo coñecemento que a sociedade ten sobre o sector da Informática e sobre cada 
unha das profesións que o compoñen. Lograr para cada profesión, un ámbito digno, 
axeitado, recoñecido e diferenciado. 

  

Beneficio social 
O traballo na definición de códigos éticos e creación de estándares de calidade suporá un 
beneficio directo para os cidadáns, os cales contarán cunha garantía respecto ós 
profesionais do sector. Os profesionais veranse así mesmo beneficiados xa que isto 
eliminará a desconfianza existente. Por outra banda os cidadáns contarán con parámetros 
obxectivos de avaliación que permitirán seleccionar o profesional máis adecuado para a 
labor que precise levar a cabo. 

 

Marco de referencia e crecemento para o profesional 
O Colexio será o marco de referencia para o crecemento dos enxeñeiros técnicos en 
informático. Por elo e mediante a elaboración de diversos estudios (posto exercidos, 
remuneración, atribucións, necesidades do sector, etc..), e recollida de opinións de todos 
os actores implicados elaboraránse itinerarios profesionais e formativos para os 
colexiados. 

Os Obxetivos Específicos 
 

Para poder conseguir as metas establecidas, é necesario contar cun programa de 
actuacións intenso pero realista. Conscientes de que os recursos do Colexio Profesional 
nesta primeira etapa serán limitados, será vital para a consecución dos obxectivos 
específicos que nos marcamos o establecer unhas bases sólidas organizativas, 
administrativas e financieiras. De esta forma o colexio poderá traballar coa capacidade e o 
apoio suficinte no posicionamento e recoñecemento dos seus colexiados no eido 
profesional e económico, poderá garantir a viabilidade inmediata e futura das súas 
actividades e actuacións, así como a prestación de servicios para a mellora, a renovación, 
a promoción e adaptación continúa dos colexiados as necesidades da profesión nun 
mercado laboral cada vez máis competitivo . Para elo  incidirase, entre outras, na 
seguintes  accións prioritarias: 

  

Participación Plena de todo o colectivo no futuro da Profesión.  
A creación dun Colexio forte, visible, respetado e con capacidade de decisión é o 
obxectivo indiscutible a acadar. Por eso, nesta primera etapa é importante que os 
titulados na Enxeñería Técnica en Informática de Galicia coñezan o seu Colexio 
Profesional, formen parte e colaboren con él.   

 

Un colexio é forte somentes se existe a aportación e colaboración de todos e cada un 
daqueles os que defende. Nun momento chave como o que atravesamos, como é o 
despegue da Sociedade da Información e a adaptación das titulacións universitarias ao 
Espacio Europeo de Estudios Superiores (Proceso de Bolonia), somentes unha 
organización forte e respaldada polo maior número de membros poderá defender con 
garantías os dereitos dos seus colexiados frontre a intromisión doutras profesións que si 
que se atopan respaldadas por colectivos numerosos.  Xa non se trata de participar ou non 
participar. Trátase de participar ou de quedar relegados ao fondo do bául.  É importante 
nesta etapa, asimesmo, dar a coñecer as actividades e accións que o Colexio ofertará e 
desenvolverá para a defensa e mellora continúa dos profesionais do sector, 
 

Invitarase a participar nas actividades do Colexio os estudiantes das enxeñarías técnicas 
en informática das distintas universidades galegas en categoría de Pre‐Colexiados. 

enxeñeiras  técnicas en Informática no exercicio da súa profesión, mellorando a calidade 
do traballo que se ofrece á sociedade e aos individuos. 

 

Somos conscientes de que persisten importantes baleiros normativos en relación co 
exercicio da profesión, e que non están debidamente harmonizados os distintos 
mecanismos de intervención administrativa que permitan erradicar o intrusismo 
profesional e situar a Enxeñaría Técnica en Informática no ámbito que lle corresponde. 
 
Temos nas nosas mans un reto e unha oportunidade moi importante para toda a 
sociedade e moi interesante  para os da nosa profesión. O desenrolo non debe ser un fin, 
se non un medio. 

 
Participación na Elaboración dos Plans de Estudo Universitarios e de 
Formación Profesional. 

Pola propia natureza dos colexiados o Colexio é un referente esencial sobre as 
necesidades das empresas, da administración, da sociedade sobre os Enxeñerios Técnicos 
en Informática. Fomentarase a participación do Colexio na elaboración dos planos de 
estudio tanto na formación universitaria como na profesional, co obxectivo de ter sempre 
os profesionais mellor preparados e cos coñecementos que o entorno espera deles. 

 
Concienciación, Divulgación e Defensa da Profesión 
Difusión das capacidades dos seus profesionais entre as empresas, administracións e 
entidades. Difusión entre os estudiantes do Colexio e da profesión. Defensa da profesión 
fronte a iniciativas que a perxudiquen. Concienciación da necesidade da presencia de 
profesionais cualificados na utilización eficiente e eficaz das TIC para o desenvolvemento 
do Mundo e da Economía Dixital. O obxectivo final e o incremento no prestixio e calidade 
da profesión.  

 

Imaxe do Colexio 
Un Colexio que non se pode identificar e non se coñece e como se non existise.  Para elo 
un dos obxectivos prioritarios e xerar una imaxe de marca recoñecida polo sector das TIC 
e á sociedade en Xeral. Entre as acción destiñadas a acadar esta Imaxe atópanse o 
desenvolvemento do logo corporativo, a web do colexio, folletos de difusión da profesión 
direccións de correo para os colexiados baixo o domino corporativo, certificados dixitais,…   
entre outros.   

Sede Oficial e Delegacións Territoriais. 
Para achegar as actividades aos colexiados alá onde se atopen buscaranse aos medios 
para contar cunha sede física e previsiblemente unha delegación nas ciudades que contan 
con Universidades que imparten as carreiras de enxeñaría técnica en informática. 
Buscaráse a colaboración destas últimas na obtención dun espazo que permita 
desenvolver estas labores. 
 

Peritaxes xudiciais 
Este tipo de actividade e outras similares supoñen en si mesmas un importante logro, ó 
conseguir en sectores relevantes como o xudicial, acadar o recoñecemento que os 
profesionais titulados merecen. O Colexio Profesional debe ademais tratar de exportar 
este modelo a outros ámbitos, como é o caso dos tribunais de oposición na 
Administración Pública 

  

Visado Dixital e Seguro de Responsabilidade Civil 
O Visado dos Proxectos Informáticos é unha ferramenta imprescindible para garantir a 
calidade dos servicios ofertados polos colexiados a terceiros, así como un medio 
imprescindible que garante as nosas atribucións. O visado dixital é a base que garante que 
un proxecto informático foi realizado coas metodoloxías e a calidade precisa por personal 
cualificado, coñecementos e potestad. É a base do recoñecemento da profesión. Por elo 
se traballará para que o Colexio poida dotarse das ferramentas precisas para a expedición 
dos visados dixitais.  Conxuntamente co Visado buscarase a obtención de Seguros de 
Responsabilidade Civil que permita a cobertura do profesional por mor de erros ou 
deficiencias que poidan xurdir nos seus traballos pese aos controis e acción preventivas en 
calqueira proxecto e profesión. 

 

Bolsa de traballo 
Trátase dun servicio que será moi interesante para ós colexiados, tanto desde o seu 
propio punto de vista coma o das propias empresas ofertantes.  Poñerá en contacto aos 
ofertantes cos demandantes. Buscaráse a colaboración con empresas especializadas do 
sector de busca de emprego que están a ofertar estos servizos.  

  

Formación 
O Colexio Profesional pode cumprir un papel importante promovendo actividades non 
ofertadas polos canais habituais a un custo asequible, posto que repercute directamente 

na calidade profesional dos colexiados. Estas actividades deben estar orientadas ó 
beneficio social (criterios de prestixio, calidade e utilidade) e ó profesional (actualización, 
capacitación). 

  
Ofertas e Vantaxes económicas como membro do Colexio 
Posta a disposición dos colexiados de ofertas e descontos vantaxosos en temas como a 
realización de cursos de postgrado, masters, ampliación de estudios en xeral, seguros 
sanitarios, préstamos bancarios, axencias de viaxes,  etc…    

   

Incorporación ao Consello Nacional de Colexios Oficiais de Enxeñaría 
Técnica en Informática. Colaboración con outros Colexios e Asociacións 
Profesionais. 
Temos ante nós un presente no que as enxeñarías en informática son minusvaloradas 
polos órganos políticos debido, en grande medida, a inexistencia de Colexios que alzaran a 
voz e loitaron polas atribucións das nosas profesións.  A incorporación ao Consello 
permitiranos unir esforzos neste senso.  

 

Apoio ao Emprendedor, ao Traballador Autónomo, ao Innovador  
O Colexio prestará apoio ao emprendedor no asesoramento e procura de axudas e 
subvencións para a posta en marcha de negocios ou empresas TIC.  
 

Participación en Comunidades e Redes. Participación na Difusión do uso e 
vantaxes das TIC.  
Consideramos fundamental dar a coñecer a nosa profesión á sociedade e incrementar a 
visibilidade daquela. Por elo traballaremos na procura da participación e presencia do 
Colexio en comunidades de profesionais, redes e  grupos de traballo rexionais, nacionais e 
internacionais nos ámbitos das TIC e da innovación tecnolóxica. Un exemplo desto pode 
ser á incorporación e participación do noso Colexio nos clusters e institutos TICs da rexión 
como puideran ser o Cluster INEO ou o ITG. 

 

Por outra parte a difusión do uso e vantaxes das TIC entre a poboación e aos empresario é 
un deber moral da nosa profesión. Se colaborará e apoiarán as iniciativas que  entidades 
ou institutos públicos como Red.es, INTECO, etc. ou privadas como diversas Fundacións 
nacionais e rexionais puxeran en marcha neste sentido. 

Os Métodos de Traballo 
  

Somos conscientes de que os obxectivos establecidos só poden ser acadados se se logra 
un entorno de traballo dinámico e se establecen procedementos de que favorezan o 
desenvolvemento de actividades en equipo. 

  

Neste aspecto, estamos decididos a xerar un clima de traballo que impulse a participación 
e a colaboración entre todos, e que veña a substituír o traballo individual e illado. Isto 
lograrémolo con iniciativas como estas: 

  

Comisións de traballo 
Potenciarase a creación de comisións de traballo mixtas, é dicir, formadas por membros 
da Xunta Directiva e o resto dos asociados que desexen traballar nelas, así como a 
creación de comisións de traballo multisectorias. Estas Comisións de Traballo serán as 
encargadas de por en marcha os plans operativos necesarios para acadar os obxectivos 
suliñados anteriormente. 

  

Comisión Permanente dos Colexios Profesionais de Enxeñaría en 
Informática de Galicia 
A colaboración e coordinación entre os Colexios Profesionais de Enxeñaría en Informática 
de Galicia considérase unha ferramenta de traballo fundamental para acadar aos 
obxectivos comúns. Para elo promoverase a creación dunha Comisión Permanente de 
Coordinación entre o CPETIG e o CPEIG que permita afrontar con máis forza e maior 
garantía de éxito aos retos aos que nos enfrontamos os profesionais do sector. 

 

Potenciamento de iniciativas  
Outro dos nosos obxectivos é o establecemento de mecanismos de apoio que permitan a 
canalización de iniciativas que partan dos colexiados. Nese aspecto, é un obxectivo 
prioritario dinamizar o Colexio Profesional, favorecendo o máis posible a participación de 
todos os colexiados e ao apoio directo ou á busca de apoios para as iniciativas reseñadas. 

  

Toma de decisións colectivas 
Evitaranse as decisións e cargas de traballo individuais mediante o reparto equitativo e o 
establecemento de mecanismos de comunicación áxil e de participación  colectivo. Para 

elo traballarase na habilitación dos medios que permitan a participación continúa en cada 
unha das tomas de decisión por parte dos colexiados. Valoramos o poder da  intelixencia 
colectiva como o mellor medio para obter a maior eficiencia e efectividade nos traballos 
desenvoltos. 

 

Transparencia 
A transparencia nas accións realizadas polo Colexio é un punto ineludible. Tanto os 
ingresos como os gastos, aos contactos establecidos a nivel institucional, as propostas nas 
que se está a traballar, as actas de reunión, etc… estarán accesibles aos colexiados que as 
desexen consultar. 

   

Uso das novas tecnoloxías 
Potenciarase a comunicación fluída e áxil entre os membros da Xunta Directiva e das 
distintas comisións, e entre estas e os colexiados establecendo os mecanismos máis 
efectivos e axeitados en cada momento mediante un uso intensivo das TICs (foros de 
debate, boletíns de ofertas e noticias, blogs colaborativos,...). O uso amplo das novas 
tecnoloxías será un requisito impresindible, así mesmo, nas comunicacións entre o Colexio 
e terceiros. 

  

Solidaridade Dixital 
A solidaridade dixital é un dos rasgos identificativos que lle queremos dar ao Colexio. A 
reducción das dúas brechas dixitais (entre rexións, e entre colectivos do noso país)  é un 
deber non só do Colexio se non da nosa Sociedade, e coidamos que o Colexio debe 
promover e apoiar as accións, conxuntamente con outras Fundacións e ONGs, 
encamiñadas a paliar este problema. 

  

 


